
 
 

6. ERANSKINA. GrALa BIDEOKONFERENTZIAZ DEFENDATZEKO OINARRIZKO JARRAIBIDEAK 

GrALaren defentsa bideokonferentziaz egin behar den onartutako kasuetan, zehaztasun hauek 

bete beharko dira: 

- Bideokonferentzia bidezko defentsan parte hartuko duten pertsonek bitartekoa eta baldintza 

tekniko egokiak izan behar dituzte ekitaldia behar bezalako bermeekin garatu ahal izateko: 

ordenagailua, Interneteko konexio egonkorra eta kalitateduna, kamera eta mikrofonoa. 

- Bideokonferentzia egiteko erabiliko diren tresnak, unibertsitateak ikastegien eskura 

jarritakoa izan beharko dira, eta bermatu beharko da GrALa defendatzen duen pertsonaren eta 

epaimahaiaren arteko elkarrekintza sinkronoa dela (irudiaren eta soinuaren kalitate ere egokia 

izan behar da). 

- Epaimahaiko idazkariaren ardura izango da tresna informatikoan ireki beharreko 

bideokonferentzia saioa edo saioak sortzea eta konfiguratzea. Saioaren konfigurazioak 

bermatu behar du, GrALa konfidentziala denean izan ezik, defentsa publikoa izango dela, 

entzuleek ezin dutela defentsa eten, eta GrALaren kalifikazioari buruzko eztabaidan 

epaimahaiko kideez gain ez duela beste inork parte hartuko. 

- Idazkariak defentsa hasi arte onartuko ditu bideokonferentziara atxikitzeko eskaerak, beste 

pertsona batzuek ekitaldia ikusteko aukera duela eta ekitaldiaren izaera publikoa bermatzeko. 

Hori horrela izango da, betiere, GrALa konfidentziala ez bada. 

- Epaimahaiko idazkariak GrALa defendatuko duen ikaslearekin eta bideokonferentzia bidez 

parte hartuko duten epaimahaiko gainontzeko kideekin adostuko du defentsa hasi baino 

zenbat denbora lehenago konektatuko diren, zailtasun teknikorik edo konexio arazorik dagoen 

ikusteko. 

- Defentsa ekitaldia hasteko arazo teknikorik badago, edo hasi ondoren arrazoi teknikoengatik 

ekitaldia eten egin behar bada, idatziz jaso beharko da aktan gorabehera hori. Arazo teknikoak 

arrazoizko denboran konpon badaitezke eta GRALeko epaimahaiak hala erabakitzen badu, 

ikasleak aurrera egin ahal izango du eta defentsa amaitu. Horrela egin ezean, idatziz jasota utzi 

beharko da aktan gertaera, eta GRALa beste egun batean defendatzeko deia egingo da. 

- Epaimahaiko idazkariaren ardura izango da defentsa ekitaldia grabatzea: defentsa bera, eta 

epaimahaiko kideen galderak, argibideak, iruzkinak eta iradokizunak, eta GRALaren 

defendatzaileak emandako erantzunak. Epaimahaiko idazkaria arduratuko da, halaber, 

ekitaldiaren grabazioa zaintzeaz, ebaluazioari buruzko arautegiak zehaztutako epeak iraun 

bitartean. 

GrALaren defendatzaileak nortasuna egiaztatu behar du, zuzenbidean balioa daukan edozein 

bide erabiliz, eta, betiere, NAN/AIZ/pasaportea erakutsiz. 


